
Зығыр дәндері – бұл антиоксиданттардың, жасұнықтың, А, С, F, К, Е, және В тобының дәрумендерінің және кальций, магний, темір, марганец, мыс, хром, фосфор, калий, мырыш, натрийдің негізгі көзі болып табылады. Зығыр тұқымдарының биоимиялық құрамы ағзаға керекті барлық аминқышқылдарынан тұратын ақуызға бай. Линол және альфа-линол май қышқылдарының құрамының жоғары болуына байланысты зығырды ең жақсы майлы дақыл деп айтуға болады. Сонымен қатар, өнген зығыр дәндерінде Омега 6, Омега 3 сияқты полиқанықпаған май қышқылдары, фитоэкстрогендер және еритін, ерімейтін диеталық талшықтар көп кездеседі. Ғылыми зерттеулерге сүйенсек, зығыр дәндері құрамында күшті антиканцероген, антиоксидант, антиаллергендер болып табылатын лиган фенолды қосылыстары бар [1].
Зығыр дәндері құрамында линоген, маңызды полиқанықпаған май қышқылы, амин қышқылының болуымен ерекшеленеді. Зығырдың ақуыздары аминқышқылдарының құрамына өсімдік тамырларының ең қоректік ақуызы деп саналатын соя ақуыздарына өте ұқсас болып келеді. Дәндері майға бай (41%) сондықтан, құндылығы өте жоғары болып келеді. Зығыр майының ерекшелігі құрамында адам рационындағы маңызды май қышқылының полиқанықпаған α-линолен қышқылының көп мөлшерде болуы. Линол қышқылы ағзада арахидон қышқылына метаболизмге көмектеседі.

Зығыр дәндерінің тағамдық құндылығы: калория-534 кКал, ақуыз-18,29 гр, май-42,16 гр, көмірсу - 1,58 гр, тағамдық талшықтар-27,3 гр, күл-3,72 гр,су-6,96 гр, моносахарид және дисахарид-1,55 гр, қаныққан май қышқылы-3,663 гр.  Дәрумендер: дәрумен В1(тиамин) - 1,644 мг, дәрумен В2(рибофлавин) - 0,161 мг, дәрумен В3(пантотен) - 0,985 мг, дәрумен В6(пиридоксин) - 0,473 мг, дәрумен В9 (фоль қышқылы) - 87 мкг, С дәрумені - 0,6 мг, РР дәрумені - 3,08 мг. Макро және микроэлементтер: кальций -255 мг, магний – 392 мг, натрий – 30 мг, калий – 813 мг, фосфор – 642 мг, темір - 5,73 мг, мыс - 1220 мкг[2]. Дәндердің биологиялық құндылығы  олардың сұрыпына, өсірілген жері мен құнарлығына, ауа-райының   жағдайларына байланысты екені белгілі.
Зығыр дәндерін дәстүрлі емес шикізат ретінде тағам өндірісінде, соның іщінде нан өндірісінде қолдану тәжірибелері жасалуда [3].
Алматы технологиялық университетінде нан өндірісінің жаңа шикізаттарын табу және дәнді-дақылдардың өскіндерін қосу арқылы антиоксиданттармен байыту жұмыстары жұргізілуде [4]. 
Зығыр дәндерінің құрамындағы май қышқылдарының өсіру барысындағы өзгерісін зерттеу үшін Сокслет әдісіне негізделген автоматты май экстракторы SER 142 (VELP Scientifica, Италия) аппаратында, гексанмен экстракциялау арқылы майы бөлініп алынды.Сығынды30-400С температурада ротациалық буландырғыштаэкстракцияланды. Осыдан кейін колбаға 10 мл гександы, 400 мкл 0,5 М натрий этилатының этанолдағы ерітіндісін, 50 мкл сірке қышқылын қосады. Қарқынды түрде араластырғаннан кейін 2 минут ішінде реакциялық қоспаны 5 минут тұндырып, қағаз фильтр арқылы сүзгілейді, ерітінді ГСХ талдауға дайын болады. Май қышқылдарының этил эфирлерін алғаннан кейін жалынмен иондау детекторы және «NetChrom» бағдарламасымен жұмыс істейтін «Кристал-Люкс 4000» газды сұйықтықты хроматографта (РФ) майқышқылды құрамы анықталды.
Зығыр дәндерінің құрамындағы май қышқылдарының мөлшерін анықтау үрдісінің нәтижесі келесі кестеде көрсетілген.

Кесте 1 - Зығыр дәндеріні құрамындағы май қышқылдарының өзгерісін анықтау үрдісінің нәтижесі

	Зығыр дәндерінің құрамындағы май қышқылдары, %
	Бақылау
	1 - күн
	2 - күн
	3 - күн

	Пальмитин қышқылы 
	0,01
	0,00294
	0,00473
	0,01575

	Стеарин қышқылы 
	0,01
	0,00284
	0,00442
	0,00690

	Линолқышқылы
	0,02
	0,03713
	0,04957
	----------

	Линолен қышқылы
	0,03
	0,06379
	0,11599
	0,08246

	Пентадекан қышқылы 
	0,1
	0,22044
	0,04882
	0,05154


Зығыр дәндерінің құрамындағы май қышқылдарының мөлшерін анықтау нәтижесі бойынша3 күн өнген зығырқұрамындағы пальмитин қышқылы 1 күн өскен өскіннен қарағанда 5 есеге өсті, 3 күн өнген зығыр құрамындағы стеарин қышқылы 1 күн өскен өскіннен қарағанда 2 есеге өсті, линол, линолен, пентадекан қышқылдары үшін зығыр дәндерін өсіру барысында дәндерді 2 күнге дейін өсіру керек екені анықталды. Себебі 3 күн өнген дәндердің құрамында аталған қышқылдардың мөлшері төмендейді немесе мүлде жойылады. 

Қорытынды. Зерттеу жұмысының барысында әсіресе омега-3 және омега-6 май қышқылдарының қатынасы және олардың құрамына кіретін линол және линолен қанықпаған май қышқылдарының өзгерісі қызықтырды. Өнбеген дәнмен салыстырғанда линол қышқылы екінші тәулікте 2,5 есе өсіп, үшінші тәулікте ыдырап кеткендігі, ал линолен қышқылы 3,8 есе артып, үшінші тәулікте қайтадан 1,4 есе азайғандығы анықталды.

